
gjuanin pa ndërprerje me armë zjarri mbi 
shtëpitë nga një kodër e afërt. U strehuan 
te vajza e Haxhiut Florija në Tërstenik/
Trstenik. Në datën 13.10.1998, në fshat 
filluan të dëgjoheshin të shtëna nga të 
gjitha anët. Aliu dhe bashkëshorti i Florijes, 
Bajrami, u larguan menjëherë nga fshati 
dhe u fshehën në pyllin e afërt, përderisa 
Haxhiu me Salen dhe Florijen kanë mbetur 
në shtëpi. Pas disa orësh, Haxhiu u nis pas 
Aliut dhe Bajramit. Nuk u kthye më. Në 
datën 17.10.1998, Aliu dhe Bajrami e kanë 
gjetur trupin e Haxhiut në afërsi të fshatit 
[Tërstenik/Trstenik]. Haxhiu ishte i shtrirë 
në një fushë dhe i ekzekutuar nga shpina. Po 
atë ditë, familjarët e kanë varrosur Haxhiun 
në varrezat e fshatit Gllobar/Globare.
Burimi: deklarata A.S, FDH-17239.

Hyka (Vesel) Ahmeti
(1930, shqiptare nga Rezalla/Rezala, komuna e 
Skënderajt/Srbica, pesë fëmijë)

Hyka Ahmeti jetonte në bashkësi familjare 
me djalin Asllanin, të rejën dhe nipin 
në Mëhallën Ahmeti në fshatin Rezallë/
Rezala [Skënderaj/Srbica]. Kur forcat serbe 
depërtuan në Rezallë/Rezala më 6.08.1998 
dhe filluan të shtënin mbi shtëpitë e fshatit, 
ajo së bashku me familjen e braktisi fshatin. 
U strehuan te Agim Bardiqi në fshatin 
Gradicë/Gradica. Në datën 14.10.1998, 
forcat serbe arritën edhe te Gradica. Kësaj 
radhe popullata, duke u tërhequr përpara 
forcave serbe, u strehua në pyjet përmbi 
fshatin e tyre. Burrat u larguan më herët, 
ndërsa gratë dhe fëmijët u nisën pas tyre. 
Hyka e moshëthyer u nis me të rejën, 
mbesën dhe gra të tjera. Po atë ditë, diku 
nga ora 11:30, pjesëtarët e forcave serbe 
kanë hyrë pas tyre në pyll dhe i urdhëruan 
gratë dhe fëmijët që të dalin nga pylli. Hyka 
nuk ka mundur të ecte dhe mbeti në pyll. 
Në mbrëmje, kur forcat serbe u tërhoqën, 
Asllani u nis për të kërkuar të ëmën. Trupin 
e saj të pajetë e ka gjetur në pyllin e quajtur 
Malet e Bardiqit. Në kokë e kishte një plagë 
nga plumbi. Në të njëjtën mbrëmje dhe me 
ndihmën e disa bashkëfshatarëve, Asllani 
e ka varrosur të ëmën në Gradicë/Gradica.
Burimi: deklarata A.A, FDH-14543.

Živorad (Slavoljub) Kostić
(4.11.1961, serb nga Bërnica e Poshtme/
Donja Brnjica, komuna e Prishtinës/Priština, 
elektroteknik, dy fëmijë, pjesëtar i MPB-së së 
Republikës së Serbisë)

Dejan (Jovan) Jakovljević
(25.05.1968, serb nga Kurshumlija pylltar, dy 
fëmijë, pjesëtar i MPB-së së Republikës së 
Serbisë)

Goran (Živko) Marković
(5.10.1971, serb nga Prishtina/Priština, komuna 
e Prishtinës/Priština, mjeshtër zëri, dy fëmijë, 
pjesëtar i MPB-së së Republikës së Serbisë)

Dejani, Živoradi dhe Gorani kanë qenë 
pjesëtarë të forcave rezervë të MPB-së 
së Serbisë. Živoradi me bashkëshorten 
Naden dhe fëmijët Jelenen dhe Milošin 
jetonin në fshatin Bërnicë e Poshtme/
Donja Brnjica. Punonte si elektroteknik 
në hekurudhën e Fushë Kosovës/Kosovo 
Polje. Dejani jetonte në Kurshumli [Serbia] 
me bashkëshorten dhe djemtë Nikolen dhe 
Stefanin. Gorani ishte në bashkësi familjare 
me bashkëshorten Ivanen, vajzën Bojanen 
dhe djalin Aleksandrin. Punonte në Radio-
televizionin e Prishtinës (RTP). 

Në datën 17.10.1998, njësiti i Dejanit, 
Živoradit dhe Goranit ishte i stacionuar 
në disa shtëpi të braktisura shqiptare në 
Mëhallën Bujupi në Arllat/Orlate. Në 
një shtëpi së bashku ishin Živoradi, De­
jani, Gorani, si dhe Milivoje Marković dhe 
Goran Sofronijević. Në mbrëmjen e së 
njëjtës ditë, diku nga ora 20:00, përderisa 
gjendeshin nën kulmin e shtëpisë, 
pjesëtarët e UÇK-së kanë hapur zjarr nga 
jashtë mbi shtëpinë. Dejani, Živoradi dhe 
Gorani u vranë në vend, ndërkaq dy policë 
të tjerë vetëm u plagosën. Živoradi u var­
ros në varrezat e Bërnicës së Poshtme/
Donja Brnjica më 19.10.1998. Po atë ditë, 
Goranin e varrosën në varrezat ortodokse 
në Prishtinë/Priština. Dejani u varros në 
varrezat e Kurshumlisë më 20.10.1998.
Burimet: deklarata J.J, FDH-24990; deklarata 
M.K, FDH-27865; deklarata N.K, FDH-11348; 
SMIP, Teroristički.. III, 548, 942; SV SRJ, Junaci 
otadžbine, 29, 36, 39 ; KKMKRFJ, Personat.., 
FDH-10832. 


